
ᐱᒋᐊᕐᓂᖓ 
 
ᐊᓕᐊᓇᐃᒍᓱᒃᐳᒍᑦ ᓴᖅᑭᑦᑎᔪᓐᓇᕋᑦᑕ ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐊᕐᕌᒍᓕᒫᖅᓯᐅᑦ 
ᐅᓂᒃᑳᓕᐊᒥᒃ, ᐊᐃᕆᓕ 1, 2022−ᒥ, ᒫᔾᔨ 31, 2023−ᒧᑦ. 
 
ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕝᕕᖓ ᓴᖅᑭᑕᐅᓚᐅᖅᐳᖅ ᒪᓕᒐᕐᒥᒃ ᓱᕋᐃᓪᓗᑎᒃ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᖅ S.Nu. 
2017, c14 ("ᐱᖁᔭᖅ") ᒪᓕᒃᖢᒍ, ᐱᖁᑎᒥᓂᒃ ᐊᖅᓵᖅᓯᔪᓐᓇᖅᑎᑦᑎᓪᓗᓂ ᐱᕋᔭᖕᓂᒃᑯᑦ ᐱᔭᐅᔪᒥᒃ.      ᒪᓕᒐᕐᒥᒃ 
ᓱᕋᐃᓪᓗᑎᒃ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᖅ ᒪᓕᒐᓕᐅᕐᕕᖕᒥ ᐊᓂᒍᖅᑎᑕᐅᓚᐅᖅᐳᖅ ᒫᔾᔨ 2017−ᖑᑎᓪᓗᒍ 
ᐊᑐᓕᖅᑎᑕᐅᓚᐅᖅᖢᓂᓗ ᐊᐃᕆᓕ 1, 2021-ᒥ.  
 
ᑖᔅᓱᒪ ᐱᖁᔭᐅᑉ ᐱᔾᔪᑎᖓ ᐊᑦᑕᕐᓇᙱᒃᑲᓐᓂᖁᓪᓗᒋᑦ ᖃᓄᐃᙱᑦᑎᐊᒃᑲᓐᓂᖁᓪᓗᒋᓪᓗ ᓄᓇᓖᑦ ᐃᓄᐃᑦ 
ᐱᖅᑯᓯᖏᓐᓂᒃ ᒪᓕᒡᓗᑎᒃ ᐃᓄᐃᑦ ᐋᖅᑭᒋᐊᕈᑎᒃᓴᖏᓐᓂᒃ ᓴᖅᑭᑎᑦᑎᓗᑎᒃ ᐃᒪᐃᑦᑐᓂᒃ:  

• ᐃᓄᐃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖅᑐᓂᑦ ᐃᓚᐅᕙᒃᑐᑦ ᓄᖅᑲᖅᑎᓪᓗᒋᑦ ᐊᓯᖏᓪᓗ ᐱᖁᑎᒥᒃ 
ᐱᓯᒪᑎᑉᐸᙱᓪᓗᒋᑦ ᒪᓕᒐᕐᒥᒃ ᓱᕋᐃᓪᓗᑎᒃ ᐱᔭᐅᓚᐅᖅᑐᒥᒃ; 

• ᐱᖁᑎᒋᔭᐅᔪᖅ ᐊᑐᖅᑕᐅᑎᑉᐸᙱᓪᓗᒍ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖃᑕᐅᔪᒧᑦ;  
• ᐃᖅᑲᖅᑐᐃᔨᒧᑦ ᖃᓄᐃᓕᔭᐅᔪᓐᓇᖅᑎᑦᑎᓗᓂ ᐱᖁᑎᓂᑦ ᐱᔭᐅᔪᓂᑦ ᐊᑐᖅᑕᐅᔪᓂᓪᓘᓐᓃᑦ ᒪᓕᒐᕐᒥᒃ 

ᓱᕋᐃᓪᓗᑎᒃ ᖃᓄᐃᓕᐅᖃᑕᐅᓂᐊᖅᑐᒥᒃ ᐃᓅᖃᑎᒌᓄᑦ ᐊᑑᑎᖃᕐᓗᓂ ᐱᔾᔪᑎᒋᔭᖏᑦ ᓲᕐᓗ 
ᐃᑲᔫᓯᐊᖅᑖᖅᑎᑦᑎᓗᓂ ᐱᕋᔭᒃᑕᐅᔪᓄᑦ ᑮᓇᐅᔭᖃᖅᑎᑦᑎᓗᑎᒡᓗ ᓄᓇᓕᖕᓃᑦᑐᓂᒃ 
ᐃᓅᓯᖃᑦᑎᐊᕐᓂᕐᒧᑦ ᐱᓕᕆᐊᖑᔪᓂᑦ.    

 
ᐱᖁᔭᖅ ᐱᔪᓐᓇᕐᓂᖃᖅᑎᑦᑎᕗᖅ ᓄᓇᕗᒻᒥ ᐊᖅᓵᖅᓯᔨᑦ ᐊᒡᓚᕝᕕᖓᑕ ᑐᑭᒧᐊᒃᑎᑦᑎᔨᖓᓂ 
ᐱᒋᐊᖅᑎᑦᑎᔪᓐᓇᕐᓗᓂ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ  ᑲᔪᓯᕙᓪᓕᐊᑎᓪᓗᒋᑦ ᐊᑭᕋᖅᑐᕐᓗᓂ 
ᑮᓇᐅᔭᓕᐊᓂᒃ ᐱᓕᕆᔾᔪᑎᓂᒡᓗ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖅᑐᒥᒃ. 
 
ᑖᓐᓇ ᐅᓂᒃᑳᖅ ᑐᓂᔭᐅᔪᖅ ᐱᖁᔭᕐᒥ ᑎᑎᕋᖅᓯᒪᔪᑦ ᐃᓚᖓ 36 ᒪᓕᒃᖢᒍ. 
 

ᑭᓱᑐᐃᓐᓇᓄᑦ 
 
ᐃᓅᖃᑎᒌᓂᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐱᓕᕆᔾᔪᑕᐅᔪᑦ ᒪᓕᒐᕐᒥᒃ ᓱᕋᐃᓪᓗᑎᒃ ᐃᖅᑲᖅᑐᐃᕕᒃᑯᑦ 
ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᑎᒍᑦ ᐊᔾᔨᖃᙱᑦᑐᖅ ᐱᕋᔭᖕᓂᕐᒧᑦ ᒪᓕᒐᕐᒥ ᐱᔾᔪᑎᖏᓐᓂᑦ ᐱᕋᔭᖕᓂᕐᒧᓪᓗ 
ᐸᓯᔭᒃᓴᐅᓂᕋᖅᑕᐅᔭᕆᐊᖃᙱᖦᖢᓂ ᑲᔪᓯᓂᐊᕐᓗᑎᒃ. ᐃᒪᓐᓇᖔᕐᓕ, ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ 
ᖃᓄᐃᓕᐅᕈᑎᐅᔪᑦ ᓇᖕᒥᓂᕆᔭᒥᓂᒃ ᑐᕌᒐᖃᖃᑦᑕᖅᐳᑦ, ᐃᓄᖕᒥᐅᙱᖔᖅᑐᖅ. ᐱᕋᔭᖕᓂᑯᒋᔭᐅᔪᑦ 
ᑎᑎᕋᖅᑕᐅᓯᒪᙱᑦᑐᑦ ᑖᒃᑯᓇᙵᑦ ᐃᓱᒪᒃᓴᖅᓯᐅᕈᑕᐅᔪᓂᑦ, ᐸᓯᔭᒃᓴᙳᖅᑎᑕᐅᔪᖃᕋᓂᓗ 
ᐸᓯᔭᒃᓴᐅᙱᓐᓂᕋᖅᑕᐅᔪᖃᕋᓂᓗ ᐃᖅᑲᖅᑐᐃᕕᖕᒥᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ 
ᑲᔪᓯᕙᓪᓕᐊᑎᓪᓗᒍ.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                  
 
ᑐᑭᒧᐊᒃᑎᑦᑎᔨ ᐋᖅᑭᒃᓯᖃᑦᑕᖅᑎᓪᓗᒍ ᐱᒋᐊᖅᑎᑦᑎᖁᔨᓪᓗᓂ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ 
ᖃᓄᐃᓕᐅᕈᑎᒥᒃ, ᒥᓂᔅᑕᒧᑦ ᑎᒃᑯᐊᖅᑕᐅᔪᒥᒃ ᑎᑎᕋᖅᓯᒪᔪᑦ ᐃᓚᖓ 24 ᒪᓕᒃᖢᒍ, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 
ᐋᖅᑭᒃᓯᖃᑦᑕᖅᐳᑦ, ᓱᓕᓂᖅᓴᐅᔪᖅᓯᐅᕐᓂᒃᑯᑦ, ᓇᖕᒥᓂᕆᔭᐅᔪᖅ ᑮᓇᐅᔭᐅᖕᒪᖔᑦ ᐱᓕᕆᔾᔪᑎᐅᖕᒪᖔᓪᓘᓐᓃᑦ − 
ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕈᑕᐅᔪᒧᑦ.  

ᓄᓇᕗᒻᒥ, ᑲᔪᓯᑎᑕᐅᔪᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐊᑐᖅᑕᐅᖃᑦᑕᖅᐳᑦ ᐃᑲᔪᖅᑐᐃᓪᓗᑎᒃ 
ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐱᕋᔭᒃᑕᐅᔪᓪᓗ ᐱᔨᑦᑎᕋᐅᑎᖏᓐᓂᒃ ᐱᓕᕆᐊᒃᓴᓂᑦ ᓄᓇᕗᒻᒥ, ᐅᑯᐊᓗ 
ᐱᕋᔭᒃᑕᐅᔪᓄᑦ ᐊᑭᓕᐅᑎᑦ ᑮᓇᐅᔭᖃᖅᑎᑕᐅᓪᓗᑎᒡᓗ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐱᓕᕆᐊᖑᑎᑕᐅᔪᑦ. 

 
ᒪᓕᒐᕐᒥᒃ ᓱᕋᐃᓪᓗᑎᒃ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᖅ ᐱᔪᓐᓇᕐᓂᖅᑖᖅᑎᑦᑎᔪᓐᓇᙱᓚᖅ 
ᕿᓂᕈᓐᓇᐅᑎᒥᒃ ᑎᒍᓯᔪᓐᓇᐅᑎᒥᒡᓘᓐᓃᑦ ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕝᕕᖓᓄᑦ. ᐃᒪᓐᓇᖔᕐᓕ, ᐱᖁᔭᖅ 
ᑐᑭᒧᐊᒃᑎᑦᑎᔨᒥᒃ ᑲᑐᔾᔨᖃᑎᖃᕈᓐᓇᖅᑎᑦᑎᕗᖅ ᒪᓕᒐᕐᓂᒃ ᐊᑐᓕᖅᑎᑦᑎᔨᑦ ᑐᑦᑕᕐᕕᖏᓐᓂ 
ᓇᓗᓇᐃᕈᑎᒋᓂᐊᕐᓗᒍ ᑐᑭᓯᒋᐊᕈᑎᒃᓴᓂᓪᓗ ᑲᑎᑦᑎᓂᐊᕐᓗᑎᒃ ᐱᕋᔭᖕᓂᕐᒥᒃ ᖃᐅᔨᓴᖅᑎᓪᓗᒋᑦ. ᐱᖁᑎᑦ 
ᑲᑎᑕᐅᔪᑦ ᐱᕋᔭᒃᑐᑦ ᖃᐅᔨᓴᖅᑕᐅᑎᓪᓗᒋᑦ ᓇᓗᓇᐃᖅᓯᒃᐸᑕ ᐱᓕᕆᐊᖑᑦᑎᐊᕈᓐᓇᖅᑐᒥᒃ ᐃᓅᖃᑎᒌᓄᑦ 
ᐃᖅᑲᖅᑐᐃᕕᒃᑯᑦ ᖃᓄᐃᓕᐅᕈᑕᐅᓗᓂ, ᑐᓐᓂᖅᑯᑕᐅᔪᓐᓇᖅᑐᖅ ᑐᑭᒧᐊᒃᑎᑦᑎᔨᒧᑦ ᕿᒥᕐᕈᓂᐊᕐᒪᒍ 
ᓇᓗᓇᐃᖅᓯᓗᓂᓗ. ᑐᑭᒧᐊᒃᑎᑦᑎᔨ ᐱᑎᑕᐅᔪᓐᓇᕐᒥᔪᖅ ᑐᑭᓯᒋᐊᕈᑎᒃᓴᓂᒃ 
ᐃᖅᑲᖅᑐᐃᕕᓕᕆᔾᔪᑕᐅᑐᐃᓐᓇᕆᐊᓕᖕᒥᒃ ᐃᓄᖕᓂᙶᖅᑐᒥᑦ ᐃᑲᔫᑎᒋᔭᐅᓗᓂ. 
 
ᐱᒋᐊᓚᐅᙱᓐᓂᕐᒥᓂ ᐃᓅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᖃᓄᐃᓕᐅᕈᑕᐅᔪᖅ, ᑐᑭᒧᐊᒃᑎᑦᑎᔨ 
ᓇᓗᓇᐃᖅᓯᓂᐊᖅᐳᖅ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓃᑦ ᐊᑲᐅᙱᓕᐅᕈᑎᖃᙱᒃᑲᓗᐊᕐᒪᖔᑦ 
ᖃᓄᑐᐃᓐᓇᖅ ᐊᒃᑐᐊᓂᓕᖕᓄᑦ ᐱᕋᔭᖕᓂᕐᒧᑦ ᐱᕙᓪᓕᐊᔪᓄᑦ ᐊᐱᕆᓪᓗᓂᓗ ᐃᖅᑲᖅᑐᖅᑕᐅᑎᑦᑎᔨ 
ᐃᓱᒪᓕᐅᕆᓯᒪᖕᒪᖔᑕ ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᓂᕐᒥ 
ᒐᕙᒪᑐᖃᒃᑯᑦ ᒪᓕᒐᖏᑎᒍᑦ. 
 

ᐱᓕᕆᐊᒃᓴᑦ ᐊᒻᒪ ᐱᕙᓪᓕᐊᔪᑦ 
 
ᑐᑭᒧᐊᑦᑎᑦᓯᔨ ᐊᖅᓵᖅᓯᓂᕐᒧᑦ ᐊᑐᓕᖅᑎᑦᓯᓯᒪᐃᓐᓇᖅᑐᖅ ᐋᖅᑭᑦᓯᒪᓂᖏᓐᓂᒃ ᐊᑐᐊᒐᐃᑦ ᐱᔪᓐᓇᖅᑎᓪᓗᒍ 
ᐊᖅᓵᖅᓯᔨᐅᑉ ᐊᓪᓚᕝᕕᖓ ᐊᐅᓚᑦᓯᐊᓕᖁᓪᓗᒍ. ᐊᑐᐊᒐᓕᒫᑲᓴᐃᑦ ᐱᐊᓂᒃᑕᐅᕙᓪᓕᐊᓕᖅᑐᑦ. 
ᑐᑭᒧᐊᑦᑎᑦᓯᔨ ᐱᒋᐊᖅᓯᒪᓕᖅᑐᖅ ᐃᓚᐅᑎᑦᓯᓂᕐᒧᓪᓗ ᐊᓪᓚᕝᕕᐅᑉ ᓯᕗᓪᓕᖅᐹᒥ ᐊᖅᓵᖅᓯᓂᖓᓄᑦ 
ᓈᓚᑦᑎᑦᓯᓂᕐᒥᑦ ᓯᕗᓂᖓᓂ ᐃᖅᑲᖅᑐᐃᕕᐅᑉ (ᑕᑯᓗᒍ ᐊᑖᓂ).  
 
ᐊᒻᒪᒃᑲᓐᓂᖅ, ᐊᓪᓚᕝᕕᒃ ᐃᓕᓐᓂᐊᖅᑎᑦᓯᖏᓐᓇᖅᑐᖅ ᐅᔾᔨᕆᔭᐅᓕᒃᑲᓐᓂᖁᓪᓗᒋᑦ ᑭᓱᓕᕆᔨᐅᓂᖏᑦ 
ᐱᒻᒪᕆᐊᓘᓂᖓᓂᓪᓗ ᑭᒃᑯᑐᐃᓐᓇᓂᒃ ᐊᖅᓵᖅᓯᕙᓐᓂᕐᒧᑦ ᐃᑲᔪᖅᑐᐃᓂᐊᕐᓗᓂ ᐱᕋᔭᒃᑎᑦᑎᑦᑕᐃᓕᒪᓂᕐᒥᒃ 
ᐱᕋᔭᒃᑕᐅᔪᓪᓗ ᐱᔨᑦᑎᕋᐅᑎᖏᓐᓂᒃ ᐱᓕᕆᐊᖑᔪᓂᒃ ᓄᓇᕗᒻᒥ. 

"ᑮᓇᐅᔭᐃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕈᑕᐅᔪᑦ" ᑮᓇᐅᔭᐅᕗᑦ ᑭᓱᑐᐃᓐᓇᕐᓘᓐᓃᑦ ᐱᖁᑎ ᐱᔭᐅᔪᖅ 
ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖅᑐᑦ (ᓲᕐᓗ ᑮᓇᐃᔭᓕᐊᕆᔭᐅᔪᑦ ᐋᖓᔮᕐᓇᖅᑐᒥᒃ ᓂᐅᕕᐊᒃᓴᖃᖅᓱᑎᒃ).  
 
"ᐱᓕᕆᔾᔪᑎᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕐᓂᖅ" ᑭᓱᑐᐃᓐᓇᖅ ᐱᖁᑎᒋᔭᐅᔪᖅ ᐊᑐᖅᑕᐅᓪᓗᓂ ᒪᓕᒐᕐᒥᒃ 
ᓱᕋᐃᓪᓗᓂ ᖃᓄᐃᓕᐅᕈᑕᐅᓪᓗᓂ (ᓲᕐᓗ ᓄᓇᓯᐅᑎᒥᒃ ᐊᑐᕐᓗᑎᒃ ᒪᓕᒐᕐᒥᒃ ᓱᕋᐃᓪᓗᑎᒃ ᐃᒥᐊᓗᒻᒥᒃ 
ᓂᐅᕐᕈᑎᖃᖅᑐᑦ). 
 
"ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕐᓂᖅ" ᖃᓄᑐᐃᓐᓇᖅ ᓄᓇᕗᒻᒥ ᐱᓕᕆᓗᓂ ᐱᕋᔭᓐᓂᒃᑯᑦ ᑲᓇᑕᐅᑉ 
ᒪᓕᒐᖓᒍᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒪᓕᒐᖓᒍᑦ (ᓲᕐᓗ ᑲᓇᑕᒥ ᐱᕋᔭᖅᑐᓄᑦ ᒪᓕᒐᖅ, 
ᓄᓇᕗᒻᒥ ᐃᒥᐊᓗᒻᒧᑦ ᐱᖁᔭᖅ).  ᖃᓄᐃᓕᐅᕐᓂᐅᒋᕗᖅ ᓄᓇᕗᑦ ᓯᓚᑖᓂ ᐱᕋᔭᓐᓂᐅᓪᓗᓂ ᓄᓇᕗᒻᒥ. 

ᐱᓕᕆᖃᑎᒌᒡᓗᓂ ᐊᑐᖅᑕᐅᓇᔭᖅᑐᖅ 
  
ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔨᑦ ᑐᑭᒧᐊᒃᑎᑦᑎᔨᖓ ᐱᓕᕆᖃᑎᖃᖅᓯᒪᔪᖅ ᐸᓖᓯᒃᑯᓐᓂᑦ ᐊᒻᒪ 
ᐃᖅᑲᖅᑐᖅᑕᐅᑎᑦᑎᔨᓂᒃ ᑲᓇᑕᒥ ᐋᖅᑭᒃᓱᐃᖁᓪᓗᒋᑦ ᑲᑐᔾᔨᖃᑎᒌᖕᓂᒃᑯᑦ ᐊᑐᖅᑕᐅᓂᐊᖅᑐᓂᑦ ᐊᖅᓵᖅᓯᓂᕐᒧᑦ 
ᐃᖅᑲᖅᑐᐃᓂᐅᔪᓂᑦ ᓄᓇᕗᒻᒥ. ᓄᓇᕗᑦ ᒐᕙᒪᖓ ᐸᓖᓯᒃᑯᓪᓗ ᐋᖅᑭᒃᓯᓚᐅᖅᑐᑦ ᑐᑭᓯᒋᐊᕈᑎᒃᓴᓂᒃ 
ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ ᐱᒋᐊᖁᓪᓗᒋᑦ ᐱᕙᓪᓕᐊᑎᑦᑎᔪᑦ ᐊᖅᓵᖅᓯᔨᑦ ᐊᒡᓚᕝᕕᖓᓂ. ᓄᓇᕗᑦ 
ᒐᕙᒪᖓ ᐊᒻᒪ ᐃᖅᑲᖅᑐᖅᑕᐅᑎᑦᑎᔨᑦ ᑲᓇᑕᒥ ᐊᑎᓕᐅᓚᐅᖅᑐᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ 
ᓇᓗᓇᐃᖅᓯᔾᔪᑕᐅᓪᓗᓂ ᑭᒃᑯᑐᐃᓐᓇᓂᒃ ᐊᖅᓵᖅᓯᓂᕐᒧᑦ ᐱᕋᔭᖕᓂᕐᒧᓪᓗ ᑲᔪᓯᑎᑕᐅᔪᑦ 
ᐊᑕᐅᓰᓐᓇᒃᑰᖅᑎᑦᑎᙱᒃᑲᓗᐊᕐᒪᖔᑕ. 
 
ᐱᓕᒻᒪᒃᓴᕐᓂᖅ 
 
ᑐᑭᒧᐊᑦᑎᑦᓯᔨ ᐃᓚᐅᑎᑦᓯᓚᐅᖏᑦᑐᖅ ᓇᓗᓇᐃᖅᑕᐅᓯᒪᔪᓄᑦ ᐱᓕᒻᒪᑦᓴᖅᑎᑦᓯᓂᕐᒧᑦ ᑐᓴᖅᑎᑦᓯᓂᕐᒧᑦ 
ᑖᑦᓱᒧᖓ; ᑭᓯᐊᓂ, ᐃᓕᓐᓂᐊᖏᓐᓇᕐᓂᕐᒧᑦ ᐱᕕᑦᓴᖃᐃᓐᓇᖅᑐᖅ ᐱᐅᓛᒃᑯᑦ ᐊᑐᕈᓐᓇᖅᑐᑦ ᒥᑦᓵᓄᑦ 
ᑲᑐᔾᔨᖃᑎᒌᓄᑦ ᐊᐅᓚᓂᖓᓄᓪᓗ ᐃᓚᐅᖃᑕᐅᓂᒃᑯᑦ ᑲᓇᑕᓕᒫᒥᑦ ᑭᒃᑯᑐᐃᓐᓇᕐᓂᑦ ᐊᖅᓵᖅᓯᓂᕐᒧᑦ 
ᐊᓪᓚᕝᕕᐅᔪᓂ ᑕᐃᔭᐅᔪᓂ ᑲᓇᑕᓕᒫᒥᑦ ᑭᒃᑯᑐᐃᓐᓇᕐᓂᑦ ᐊᖅᓵᖅᓯᓂᕐᒧᑦ ᑲᑎᒪᔩᑦ (NCFC). 
 
ᐃᓕᓐᓂᐊᕐᓂᕐᒧᑦ ᑐᕌᒐᕆᔭᖅ 
 
ᑭᒃᑯᑐᐃᓐᓇᑦ ᐅᔾᔨᕈᓱᓕᒃᑲᓐᓂᖁᓪᓗᒋᑦ ᑐᑭᓯᐅᒪᓗᑎᒡᓗ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ, ᐅᑯᓂᖓᓗ 
ᐱᔾᔪᑎᖓᓂᒃ ᐱᓕᕆᔾᔪᓯᖓᓂᒡᓗ ᒪᓕᒐᕐᒥᒃ ᓱᕋᐃᓪᓗᑎᒃ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᑎᒍᑦ, ᐱᒋᐊᖅᑎᑦᑎᓯᒪᔪᒍᑦ 
ᑲᔪᓯᓂᐊᖅᑐᒥᒃ ᐃᓕᓐᓂᐊᕈᑎᒃᓴᓂᒃ ᐃᓚᒋᔭᖃᖅᑐᓂᑦ ᑭᒡᒐᖅᑐᐃᔨᓂᑦ ᐊᔾᔨᒌᙱᑦᑐᓂᑦ ᑲᑐᔾᔨᖃᑎᒌᓂᑦ, 
ᐃᓚᒋᔭᐅᓪᓗᑎᒃ ᐸᓖᓯᒃᑯᑦ, PPSC, ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, ᐃᒥᐊᓗᓕᕆᔨᒃᑯᑦ ᐃᓕᓐᓂᐊᑎᑦᓯᓂᕐᒧᓪᓗ 
ᑲᑎᒪᔨᕋᓛᑦ, ᐸᓖᓯᒃᑯᓪᓗ ᐊᓪᓚᕝᕕᖓ. ᑖᒃᑯᐊ ᐅᓂᒃᑳᖅᑕᐅᔪᑦ ᐊᑐᖅᖢᒋᑦ, ᐊᑐᐃᓐᓇᐅᑎᑦᑎᕗᒍᑦ 
ᓇᐃᒡᓕᒋᐊᖅᓯᒪᔪᒥ ᖃᓄᖅ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᖅ ᐱᓕᕆᐊᖑᕙᖕᒪᖔᑦ ᓄᓇᕗᒻᒥ 
ᐃᓚᐅᖃᑦᑕᕐᓗᓂᓗ ᐅᖃᖃᑎᒌᒃᑎᑦᑎᔪᓂᑦ ᐱᓕᕆᔾᔪᑕᐅᓂᐊᖅᑐᒥᒃ ᓴᖅᑭᑦᑎᖁᓪᓗᒋᑦ ᖃᓄᖅ ᐊᑐᓂ 
ᐱᓕᕆᖃᑎᒌᑦ ᐃᑲᔪᕈᓐᓇᕐᒪᖔᑕ ᑲᔪᓯᑦᑎᐊᖅᑎᓪᓗᒍ ᐱᓕᕆᐊᒃᓴᖅ. 
 

ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑎᑐᐊᑦᑎᐊᖑᓚᐅᖅᑐᖅ ᐊᖅᓵᖅᓯᔨᑦ ᐊᒡᓚᕝᕕᖓᓂ. ᐅᓂᒃᑳᓕᐅᕐᓇᐅᑎᓪᓗᒍ, 
ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔨᑦ ᑐᑭᒧᐊᒃᑎᑦᑎᔨᖓ ᐃᖅᑲᓇᐃᔭᖅᑎᖃᕈᓐᓃᓚᐅᖅᐳᖅ ᕕᕝᕗᐊᕆ 2023−ᖑᑎᓪᓗᒍ. 
ᑭᓯᐊᓂ, ᑕᐃᕕᑦ ᓛᓴᓐ, ᒥᓂᔅᑕᐅᑉ ᑐᒡᓕᒃᑲᓐᓂᖓ ᐊᑐᐊᒐᓕᕆᓂᕐᒧᑦ ᑭᒃᑯᑐᐃᓐᓇᕐᓂᓪᓗ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᒪᓕᒐᓕᕆᔨᒃᑯᓐᓄᑦ, ᐊᖅᓵᖅᓯᔨᑦ ᑐᑭᒧᐊᒃᑎᑦᑎᔨᖓᓂ ᑕᐃᔭᐅᓯᒪᕗᖅ 
ᑲᔪᓯᑎᑦᑎᖃᑦᑕᖅᓯᒪᓪᓗᓂᓗ ᓇᓗᓇᐃᖅᑕᐅᓯᒪᔪᓂᒃ ᐃᖅᑲᖅᑐᐃᕕᓕᕆᔾᔪᑎᓂᒃ ᐃᖅᑲᖅᑐᐃᕕᒃᑰᕆᐊᓕᖕᓂᑦ. 
ᒪᓕᒐᓕᕆᔨᒃᑯᑦ ᐱᓕᕆᓚᐅᖅᐳᑦ ᓄᑖᒥᒃ ᐊᖅᓵᖅᓯᔨᓄᑦ ᑐᑭᒧᐊᒃᑎᑦᑎᔨᑖᕋᓱᒃᖢᑎᒃ ᑭᓯᐊᓂ 
ᐃᖅᑲᓇᐃᔭᖅᑎᑖᕈᓐᓇᓚᐅᙱᑦᑐᑦ ᐅᓂᒃᑳᓕᐅᕐᓇᐅᑎᓪᓗᒍ.  
 
ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᓯᕗᓂᒃᓴᑦᑎᓐᓂ ᑎᑎᕋᕐᕕᒃ ᐃᖏᕐᕋᓯᒃᐸᑦ ᐊᒻᒪ 

ᐱᓕᕆᐊᒃᓴᖏᑦ ᒪᓕᒡᓗᒋᑦ. 
 
ᐃᓅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᓂᕐᒧᑦ ᐱᓕᕆᔾᔪᓯᑦ 
 
ᐊᑕᐅᓯᕐᒥᒃ ᐃᖅᑲᖅᑐᖅᑕᐅᔾᔪᑎᒥᒃ ᐱᐊᓂᒃᓯᓯᒪᔪᑦ ᐊᑕᐅᓯᕐᒥᓪᓗ ᐱᒋᐊᖅᑎᑦᑎᓪᓗᑎᒃ ᐅᓂᒃᑳᓕᐅᕐᓇᐅᑎᓪᓗᒍ. 
ᐅᓂᒃᑳᓕᐅᕐᓇᐅᑎᓪᓗᒍ, ᐊᖅᓵᖅᓯᔨᑦ ᐊᒡᓚᕝᕕᖓ ᑲᔪᓯᑎᑦᑎᔪᓐᓇᖅᓯᓚᐅᖅᐳᑦ ᐊᖅᓵᖅᓯᔪᓐᓇᕐᓂᕐᒧᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓂ ᐱᑎᑕᐅᓪᓗᑎᒃ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ. ᑲᑎᖦᖢᒋᑦ 
ᐃᖅᑲᖅᑐᖅᑕᐅᑎᑦᑎᔪᑦ ᑖᔅᓱᒥᖓ $13,100−ᖑᓚᐅᖅᐳᑦ.  ᑮᓇᐅᔭᓕᒫᑦ ᑐᖅᑯᖅᑕᐅᓚᐅᖅᐳᑦ 
ᐱᕋᔭᒃᑕᐅᕙᒃᑐᑦ ᐃᑲᔫᑎᖏᓐᓄᑦ, ᑮᓇᐅᔭᖃᖅᑎᑦᑎᕙᒃᖢᑎᒃ ᓄᓇᓕᖕᓃᑦᑐᓄᑦ ᐱᓕᕆᐊᒃᓴᓄᑦ 
ᖃᓄᐃᓕᐅᕈᑕᐅᔪᓄᓪᓗ ᐱᕋᔭᒃᑕᐅᔪᓂᑦ ᐃᑲᔪᖅᑐᐃᓪᓚᑦᑖᖅᑐᓂᒃ ᐅᕝᕙᓘᓐᓃᑦ ᐃᑲᔫᑕᐅᔪᓂᒃ ᓄᓇᕗᒻᒥ.  
 
ᓂᕆᐅᒃᐳᑦ ᐃᖅᑲᖅᑐᐃᕕᓕᕆᔾᔪᑕᐅᒃᑲᓐᓂᕐᓂᐊᖅᑐᓂᒃ ᑲᔪᓯᑎᑕᐅᔪᖃᕐᓂᕐᐊᕐᓂᖓᓂ ᑭᖑᓪᓕᕐᒥ 
ᐅᓂᒃᑳᓕᐅᕐᓇᒥ.  ᓄᑖᑦ ᐃᖅᑲᖅᑐᐃᕕᓕᕆᔾᔪᑕᐅᓂᐊᖅᑐᑦ ᖃᐅᔨᓴᖅᑕᐅᓂᐊᖅᐳᑦ ᐃᓱᒪᒃᓴᖅᓯᐅᕈᑕᐅᓗᑎᒃ 
ᓴᖅᑭᒃᑳᖓᑕ. 

ᐊᖅᓵᖅᓯᔨᑦ ᐊᒡᓚᕝᕕᖓᑕ ᐊᑭᓕᐅᑎᖏᑦ 
ᑮᓇᐅᔭᖅᑑᑎᑦ ᐊᑭᓕᐅᑎᓪᓗ ᖃᓄᐃᑦᑑᓂᖏᑦ 
 
ᑲᑎᖦᖢᒋᑦ ᐊᑭᓕᐅᑎᑦ ᓄᓇᕗᒻᒥ ᐊᖅᓵᖅᓯᔨᑦ ᐊᒡᓚᕝᕕᖓᓂ ᐅᓂᒃᑳᓕᐅᕐᓇᐅᑎᓪᓗᒍ  
$135,456−ᖑᓚᐅᖅᐳᑦ ᑲᑎᖦᖢᒋᑦ ᑮᓇᐅᔭᖅᑑᑎᒃᓴᑦ $250,000−ᖑᓪᓗᑎᒃ ᐃᒪᓐᓇ ᐊᒡᒍᖅᑕᐅᔪᓐᓇᖅᖢᑎᒃ: 

 ᐊᕕᒃᑕᐅᓯᒪᔪᖅ ᐊᑭᓕᐅᑎᓪᓛᑦᑖᑦ ᐳᓴᖓ ᑲᑎᖦᖢᒋᑦ 
ᑮᓇᐅᔭᑦ 

ᐊᑐᖅᑕᐅᔪᑦ 
($135−ᑕᐅᓴᓐ) 

ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ $200,000 $129,857 95.8% 

ᖃᖓᑕᔾᔪᑎᑦ ᐃᖏᕐᕋᔾᔪᑎᓪᓗ $25,000 $0 0.0% 

ᐱᖁᑎᑦ ᐃᓚᒃᓴᐃᓪᓗ $5,000 $309 0.2% 

ᐱᔨᑦᑎᕋᖅᑕᐅᔾᔪᑏᑦ ᓂᐅᕕᐊᖑᔪᑦ $10,000 $715 0.5% 

ᐊᑭᓕᕆᐊᓕᑦ ᐊᑭᓕᐅᑕᐅᔪᓪᓗ $5,000 $4,575 3.4% 

ᖃᕆᑕᐅᔭᑦ ᐊᒻᒪ ᖃᕆᑕᐅᔭᓕᕆᔾᔪᑏᑦ $5,000 $0 0.0% 

ᑲᑎᖦᖢᒋᑦ $250,000 $135,456  

 

 

ᐱᐊᓂᒍᑎᒋᓗᒍ 
 
ᓄᓇᕗᒻᒥ ᐊᖅᓵᖅᓯᔨᑦ ᐊᒡᓚᕝᕕᖓ ᐱᓕᕇᓐᓇᖅᑐᑦ ᐱᓕᕆᐊᒃᓴᒥᓂᒃ ᐱᔭᕇᕋᓱᒃᓗᑎᒃ ᓇᖕᒥᓂᕆᔭᐅᔪᒥᒃ 
ᐊᖅᓵᖅᓯᔪᓐᓇᕐᓗᑎᒃ ᐱᕋᔭᖕᓂᒃᑯᑦ ᖃᓄᐃᓕᐅᖅᑐᓂᑦ ᐱᔭᐅᓯᒪᔪᒥᒃ.  
 
ᐊᖏᖅᓯᒪᐃᓐᓇᖅᐳᒍᑦ ᐱᓕᕆᖃᑎᖃᕈᒪᓪᓗᑕ ᒪᓕᒐᓕᕆᔨᒃᑯᑦ ᑐᑦᑕᕐᕕᖏᓐᓂᑦ, ᓄᓇᓕᖕᓂᑦ ᑲᑐᔾᔨᖃᑎᒌᓂᑦ 
ᓄᓇᕗᒻᒥᐅᓂᓪᓗ ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐃᑲᔪᖅᑐᐃᓗᑎᒡᓗ ᐱᕋᔭᒃᑕᐅᓯᒪᔪᓂᑦ. ᓂᕆᐅᒃᐳᒍᑦ 
ᑐᓴᖅᑎᑦᑎᖃᑦᑕᕆᐊᒃᓴᖅ ᐃᓄᖕᓄᑦ ᐱᕙᓪᓕᐊᓂᑦᑎᓐᓂᑦ ᓯᕗᓂᑦᑎᓐᓂᑦ ᐅᓂᒃᑳᓂᑦ. 

ᐊᖅᓵᖅᓯᔨᑦ ᐊᒡᓚᕝᕕᖓᑕ ᐊᑭᓕᐅᑎᖏᑦ 2022-23

ᐊᕕᒃᑕᐅᓯᒪᔪᖅ ᐊᑭᓕᐅᑎᓪᓛᑦᑖᑦ

